
Адамның жақсы өмір қозғалысын қамтамасыз ету үшін ағзасын үнемі қажетті энергиямен, яғни белокпен, амин қышқылдарымен, май қышқылдарымен, минералды заттармен, витаминдермен қамтамасыз етіп отыру қажет. Ол үшін сүт және сүт қышқылды өнімдер нарығын, өндіру және тұтыну көлемін ұлғайту маңызды. Себебі сүт және сүт қышқылды өнімдер адамның тамақтану мәзіріндегі жануар текті белоктардың басты көзі болып табылады [1]. 

Қазіргі кезде сүт қышқылды өнімдердің адам тамағындағы маңызды ролін көрсететін көптеген мәліметтер жинақталған. Сүт қышқылды өнімдердің емдік, диетикалық және аурудың алдын-алу қасиетін қалыптастыру, биологиялық толық құндылығын анықтайтын, олардағы негізгі тағамдық заттардың толық болуымен ғана емес, сонымен қатар қолданылатын ашытқылардың құрамына қарай сүт қышқылды дақылдарды таңдап алу арқылы жүзеге асырады. Бұл ашытылған сүт өнімдердің басқа сүт өнімдерден айырмашылығы ашытылған сүтте бағалы қоректік заттардың болуымен қатар, онда микроорганизімдердің орасан көп тірі жасушалары болады. Бұл бактериялар және олардың зат алмасуы  кезінде түзетін өнімдер қышқыл сүт өнімдерінің өте нәзік ерекше әрекетімен қатар кез-келген өнімдер немесе олардың жеке-дара шипалық қасиеттері арқылы адам ағзасына қосымша әсер етеді [2].

Сүтті ашыту кезінде оның құрамындағы лактоза мөлшері төмендеп, биологиялық құнды заттарды бос амин қышқылдарының, органикалық қосылтардың, ұшқыш қышқылдардың, антибиотикалық заттардың, витаминдер мен метаболиттердің мөлшері жоғарылайды. 

Организімнің дұрыс дамуы үшін ішек микрофлорасының қалыпты болуы өте маңызды болып табылады. Асқазан ішек жолдарының микрофлорасының түзілуі бала туыла сала басталады. Ана сүтімен және уыз сүтімен нәресте пассивті, иммунды қорғаныс жүйесін алады. Толық жетілген, ана сүтімен қоректенетін дені сау балалардың тік ішегінде бифидобактериялар болады. 

Сүт қышқылы бактерияларының антагонистік қасиетін Л. А. Луковникова, В. А. Денисова 1979 жылы зерттеген. Сүт қышқылы бактерияларының тіршілігі барысында түзілетін өнімдер халықтық медицинада қолданыла бастаған. И. И. Мечников сүт қышқылды бактериялар ішекте тіршілік етіп, ондағы шыріткіш микрофлораларды жояды да ұзақ жасауға мүмкіндік беретіндігін сүттен ашытылған өнімдерді көп тұтынатын Кавказдың ұзақ жасаушыларының қоректік рациондарын зерттеп барып келді, соның арқасында оларды өндіру арта түсті. Ол ашыған сүт  өнімдерін дайындауға арналған  ашытқыларды ұсынды, ал  Мечнинковтың ұйыған сүті бүгінгі күнге дейін кеңінен белгілі. Еліміздің көптеген зауыттары бұл өнімдерді шығарады. Я. С. Зайковский өз еңбектерінде осы ашыған сүттің химиялық құрамы мен физикалық қасиеттерін зерттеген. Г. С. Инихов осы күнге дейін сүт өнімдерінің биохимиялық қасиеттін зерттеген жалғыз ғалым. А. Ф. Вайткович осы сүт қышқылды өнімдердің емдік–диеталық қасиетін ашты [3].

Қазіргі кезде халықтың тағамдық құндылығы жоғары, әрі диеталық қасиетке ие сүт қышқылды өнімдерді тұтынуға деген сұранысы күнсанап артуда. Сүт қышқылды өнімдердің құрамдас бөлігі болып табылатын сүт қышқылды өнімдердің бактериялары ішек микрофлорасының қалыпты болуына, пайдалы микрофлоралардың өсіп-жетілуіне, иммунологиялық деңгейге зат алмасу процестерін жақсаруына және тәбеттің ашылуы мен ас қорыту сөлінің бөлінуін күшейтеді. 

Сүт қышқылды өнімдердің құндылығы организмге әсер ететін күрделі процестердің өтуімен, яғни белок гидролизі, көмірсулар мен майлар гидролизі және синтезімен анықталады. 

Лактозаның ашуына негізделіп дайындалған сүт өнімдер сүт қышқылды өнімдер деп аталады. Ашу сипаты бойынша екі топқа бөлінеді. Бірінші топқа сүт қышқылды ашу негізінде жасалған өнімдер: йогурт, ацидофильді өнімдер, сүзбе, қаймақ жатады. Екінші топқа аралас ашу (сүт қышқылды және спирттік) негізінде алынған өнімдер жатады: айран, қымыз және тағы басқалар жатады. 

Сүт қышқыл өнімдердің қоректік заттары жеңіл қорытылады, себебі сүт қоректік заттардың ыдырауы сүт қышқылды бактерялар ферменттері әсерінен өнім аши бастағанда басталады. 

Сүт қышқыл өнімдерін сүт немесе кілегейді сүт қышқылды бактериялардың таза дақылына ашытқы мен сірке қышқылын кейде қосып, кейде қоспай ұйыту арқылы алады. 

Сүт қышқылды өнімдер ем дәмдік және емдік құндылыққа ие. Сүт қышқылды өнімдердің микроағзалары мен сүт қышқылы ішектегі шіріткіш микрофлораның тіршілігін жояды. Кейбір дақылдар ауру адамның иммунитетінің күшеюіне қол қабыс жасайды. Қанда холестрин деңгейін төмендетеді және қатерлі ісік ауруына қарсы төзімділік көрсетеді. Ең басты белгі – антибиотиктерге шартты потогенді микроорганизмдерге антагонистік белсенділігі.

Қымыздың, айранның, ацидофильді өнімдердің антибиотиктері ауру тудырғыш микроағзалардың дамуын тежейді. Сондықтан олармен туберкулез, асқазан және өкпе ауруларын, фурункулез ауруларын емдейді.

Көптеген ашытылған сүт өнімдер құрамында ішек ауруларын қоздырғыштар-стафилакокк туберкулез таяқшаларының өсуін тоқтату қасиеті бар антибиотиктер бар. Олар ашытқы микроорганизмдері  ашытылған сүттің бактериялар мен ашытқылардың метоболистік белсенділігі нәтижесінде түзіледі. Мысалы, дипликоксин мен низинмезофильді сүт қышқылды стрептококтың тіршілік өнімі, ал бензой қышқылы – термофильдік таяқшаның метоболиті. 

Ацидофильді ашытқы сүзбесінің емдік қасиеті - балалардың ұзаққа созылған дизентериясын емдеуге пайдаланылады.

